
Buxoro davlat universiteti maktabgacha  

ta’lim kafedrasi o‘qituvchisi 

 

MAKTABGACHA TA’LIM  TASHKILOTI KICHIK GURUH 

TARBIYALANUVCHILARINI MILLIY QADRIYATLAR VOSITASIDA AXLOQIY 

TARBIYALASHNING SHAKL, USUL VA YO‘LLARI 

 

Annotatsiya. Maqolada mamlakatimizda oila institutini mustahkamlash, oilaviy 

qadriyatlarning ahamiyatini kuchaytirish, maktabgacha ta’lim  tashkilotining davlat o‘quv 

dasturlari mazmunida oilaviy qadriyatlarga e’tibor, uning maqsad va vazifalari, o‘quv-tarbiyaviy 

faoliyatning asosiy gʻoyalari, shuningdek, o‘zbek xalqining milliy qadriyatlarida yosh avlodni 

oilaviy hayotga tayyorlashda ta’lim -tarbiya metodlari, usullari, farzand tarbiyasida ota-ona 

ibrati, oilada bolalarni aqliy, axloqiy, mehnat va hunar, estetik va jismoniy tarbiyasida xalq  

hikmatlari, maqol va iboralar, hikoyatlar, rivoyatlar, ertaklar, dostonlarda xalq foydalangan 

metod va usullarni hozirgi davrda yoshlarni oilaviy hayotga tayyorlashda qo‘llash muhimligi 

haqida so‘z boradi. 

Kalit so‘zlar: oila instituti, oilaviy qadriyatlar, davlat o‘quv dasturlari, o‘quv-tarbiyaviy 

faoliyat, oilaviy hayot, ta’lim -tarbiya metodlari, usullari, ota-ona ibrati, aqliy, axloqiy, mehnat 

va hunar, estetik va jismoniy tarbiya, xalq  hikmatlari, maqol, ibora, hikoyat, rivoyat, ertak, 

doston. 

 

ФОРМА, МЕТОДЫ И ПУТИ НРАВСТВЕННОГО ВОСПИТАНИЯ МАЛЫХ ГРУПП 

ВОСПИТАНИКОВ ДОШКОЛЬНОГО ОБРАЗОВАНИЯ ЧЕРЕЗ НATSIОНАЛЬНЫЕ 

ЦЕННОСТИ 

 

Аннотatsiя. В статье рассматриваются вопросы укрепления института семьи в 

нашей стране, укрепления значимости семейных ценностей, внимание к семейным 

ценностям в содержании государственных образовательных программ дошкольной 

образовательной организatsiи, ее цели и задачи, основные идеи учебно-воспитательной 

деятельности, а также нatsiональные ценности узбекского народа в подготовке 

подрастающего поколения к семейной жизни. народные пословицы, пословицы и поговорки, 

наречия, поговорки, сказки в умственном, нравственном, трудовом и ремесленном, 

эстетическом и физическом воспитании детей, в былинах говорится о важности 

применения народных методов и приемов в настоящее время для подготовки молодежи к 

семейной жизни. 

Ключевые слова: институт семьи, семейные ценности, государственные 

образовательные программы, учебно-воспитательная деятельность, семейная жизнь, 

методы, приемы воспитания, родительский пример, умственный, нравственный, трудовой 

и ремесленный, эстетический и физкультурный, народная мудрость, пословица, поговорка, 

сказка, сказка. 

 

FORM, METHODS AND WAYS OF MORAL EDUCATION OF SMALL 

GROUPS OF PRE-SCHOOL EDUCATION THROUGH NATIONAL VALUES 

 

Annotation. In the article, strengthening the institution of the family in our country, 

strengthening the importance of family values, attention to family values in the content of state 

educational programs of the preschool educational organization, its goals and objectives, the main 

ideas of educational activity, as well as educational methods, methods, parental lesson in the 

upbringing of children in the national values of the Uzbek people, folk, the epics discuss the 

family life in the present era. 

Keywords: Family Institute, Family Values, government curricula, educational activities, 

family life, educational methods, methods, parental lesson, mental, moral, labor and trade, 

aesthetic and physical education, folk wisdom, proverb, phrase, proverb, narrative, fairy tale, epic. 

 

O‘zbekiston o‘z mustaqilligini qo‘lga kiritgan dastlabki kunlardan boshlab, yangi hayot, 

yangi jamiyat qurishga kirishdi. O‘zbekistonda bozor iqtisodiyotiga asoslangan erkin – demokratik 

davlat va fuqarolik jamiyatining mustahkam poydevori barpo etildi. Siyosiy, iqtisodiy, maʼnaviy 

sohalarda ulkan o‘zgarishlar amalga oshirildi. Davlatimiz dunyodagi taraqqiy etgan mamlakatlar 

qatoridan mustahkam o‘rin egallay boshladi.  

Mamlakatimizda oila institutini mustahkamlash, oilaviy qadriyatlarning ahamiyatini 

kuchaytirish, nomoddiy madaniy merosimizning gumanistik missiyasini tarbiya jarayoniga 

chuqurroq singdirish, bolalarda intellektual va ma'naviy kapitalni shakllantirishga qaratilgan 

davlat siyosati bolalarni ma'naviy-axloqiy tarbiyalash maqsadini amalga oshirish imkoniyatini 

kengaytiradi. Shuningdek, oilada bolalarni milliy qadriyatlar vositasida ma'naviy-axloqiy 

tarbiyalash tizimi samaradorligini oila–mahalla–maktabgacha ta’lim  muassasasi hamkorlik 

mexanizmi asosida rivojlantirish zarurati dolzarblashmoqda. 

Ma’lumki, maktabgacha ta’lim  tashkilotining davlat o‘quv dasturi maktabgacha ta’lim  

tashkilotining maqsad va vazifalari, o‘quv-tarbiyaviy faoliyatning asosiy gʻoyalari, shuningdek, 

bolaning ta’lim ning keyingi bosqichiga o‘tishidagi asosiy kompetensiyalarini belgilab beradi. 

Maktabgacha ta’lim  tashkilotida ta’lim  jarayonining maqsadi va asosiy prinsiplari maktabgacha 

ta’lim  tashkilotida ta’lim  jarayonining maqsadi - bolalarda umumiy kompetensiyalar va 

rivojlanish sohalari kompetensiyalarini shakllantirish uchun tegishli sharoitlar yaratishdan iborat 

bo‘lib, aktabgacha ta’lim  tashkilotida ta’lim  jarayonining asosiy prinsiplari ularning salomatligini 

asrash va mustahkamlash, uning ehtiyojlari, shu jumladan, harakatlanish ehtiyojlarini qondirish, 

bolaning ijodiy qobiliyatlarini qo‘llab-quvvatlash, o‘yin orqali ta’lim  berish va rivojlantirish, 

bolaning rivojlanishi va ijtimoiy moslashishi uchun qulay muhit yaratish, bola uchun xavfsiz 

muhitni ta’minlash, maktabgacha ta’lim  tashkilotining oila, mahalla va maktab bilan hamkorligi, 

milliy madaniy an’analar qadriyatini oshirish va boshqa millatlar madaniyatiga hurmat, boshqa 

millatlar madaniyatining o‘ziga xos xususiyatlarini hisobga olish kabilarni nazarda tutadi. 

“Bolalarning har tomonlama intellektual, estetik va jismoniy rivojlanishi uchun 

maktabgacha ta’lim  muassasalaridagi shartsharoitlarni tubdan yaxshilash, bolalarning 

maktabgacha ta’lim  bilan qamrab olinishini jiddiy oshirish va uning qulayligini ta'minlash, 

pedagog va mutaxassislarning malaka darajasini yuksaltirish” kabi ustuvor vazifalarni amalga 

oshirishda bolalarni milliy qadriyatlar vositasida ma'naviy-axloqiy tarbiyalashning holati, dolzarb 

muammolari va pedagogik imkoniyatlarini takomillashtirish, ularga psixologik ta'sir 

ko‘rsatishning innovasion usullarini aniqlashtirish muhim ahamiyat kasb etadi. 

Xalqning asrlar davomida tarkib topgan tajribasida tarbiyaning mohiyati, uning shakl va 

metodlaridan yoshlarga aqliy, axloqiy, mehnat, estetik va jismoniy tarbiyada qanday foydalangani, 

ular yoshlarni oilaviy hayotga tarbiyalashda qanday amalga oshirilgani kabi masalalar bugungi 

kunda alohida dolzarblik kasb etmoqda. Xalq hamma vaqt insonni shakllantirishda tarbiyaning 

mohiyatini tushunib etgan. SHuning uchun ham tarbiya asosan quyidagi yo‘nalishlarda olib 

borilgan: 

1. Oilada farzand tarbiyasi. 

2. Farzand tarbiyasida ota-onaning ibrati. 

3. Oilada aqliy, axloqiy, mehnat tarbiyasi va hunar o‘rgatish, estetik va jismoniy tarbiyani 

amalga oshirish shakl va metodlari. 

Quyida biz mazkur yo‘nalishlarda oilada tarbiyaning shakl va metodlarini qarab chiqamiz. 

Xalqning tajribasidan ma’lumki, tarbiya jarayoni murakkab va ko‘p qirralidir. Zero, inson tarbiyasi 

bilan u tugʻilgan kundan boshlab shugʻullaniladi. Shuning uchun ham xalq «Suv bilan ekin o‘sar, 

tarbiya bilan  odam» deb bejiz aytmagan. Qadimgi yunon faylasufi Suqrotdan so‘radilar:      

Suqrot  shunday  deb javob berdi:    

Yоshlar daraxt niholiga o‘xshaydilar, qanday egsang shunday egiladilar, mening va’z-

nasihatlarimni  toshga muhr o‘ygandek ko‘ngillariga joylashtirib oladilar. Shuning uchun men 

ularning tarbiyasiga ko‘proq  e’tibor beraman. 

Agar bola boshidan tarbiya qilinmay, tarbiyaning vaqti o‘tgan bo‘lsa, bunda ularni qayta 

tarbiyalash zarur bo‘ladi. Lekin xalq tarbiyaning bir kunlik emas, balki bir umrlik ekanligini doimo 

ta’kidlab kelgan va bu haqda hikmatli fikrlar bildirgan: 

 Yetti yoshga yetguncha, 

 Yer to‘qmogʻin yersan. 

 Yetmish yoshga yetguncha, 

 El to‘qmogʻin yersan.   

Lekin bolalar tarbiyasida paydo bo‘lgan qusurlar ota-onaning vaqtida uning oldini 

olmaganligidandir. Bu haqda xalq tomonidan juda ko‘p hikmatlar yaratilgan:  

«Beshikda tekkan kafanda ketar», «Bola tuqqanniki emas, tarbiyalaganniki», «Daraxtiga 

ko‘ra mevasi, ota-onasiga ko‘ra bolasi», «Katta arava qaysi yo‘ldan yursa, kichik arava shu 

yo‘ldan yurar», «Togʻ erdan o‘sib chiqar, odam ota-onadan», «Erkalatsa onasi, taltayadi bolasi» 

kabilar shular jumlasidandir. Chunki ota-ona farzandining tarbiyasida yo‘l qo‘ygan kamchiliklarga 

o‘zi aybdor ekanligini sezmaydi. SHuning uchun xalq «Charxni buzgan parrasi, qizni buzgan 

onasi», «O‘gʻlingni sevsang, quldek ishlat» kabi hikmatlarni yaratgan. Xalq farzand tarbiyasida 

eng katta kamchilik tarbiyada talabchanlikning etarli bo‘lmaganligidan deb ta’kidlaydi. «Ota 

gʻayratli bo‘lsa, bola ibratli bo‘ladi», «Suv boshidan loyqalanadi», «Qizini tiymagan, tizini 

quchoqlar», «So‘nggi pushaymon-o‘zingga dushman» kabilar yuqoridagi fikrning dalilidir.  

Bolalar tarbiyasidagi nuqsonlarni xalq faqat ular injiqligining sababi emas, balki 

tarbiyasining noto‘gʻri olib borilganida deb bilgan. Bunda qayta tarbiyalashni tavsiya etgan. Yosh 

bolalarni tarbiyalashda ota-onalar va tarbiyachilarda katta mahorat lozimligini ta’kidlagan. Bunda 

shaxsiy ibrat ko‘rsatish muhim o‘rin tutadi. «Qovun-qovunni ko‘rib rang oladi», «Igna qayoqqa 

yursa, ip ham shu yoqqa yurar» kabi va boshqa maqollar buning isbotidir. SHu bilan birga xalq 

har bir bolaning yaxshi inson bo‘lib shakllanishida to‘gʻri tarbiya bilan birga nasl-nasab ham 

muhim ahamiyat kasb etishini anglab etgan.  

Bolalar tarbiyasida tarixiy tajribalardan kelib chiqqan holda xalq tarbiyaning bir butun, 

yaxlit tizimini yaratdi. Bunda o‘git-nasihatning ahamiyati kattaligi ta’kidlangan. Bu metod asosida 

tarbiyalashda xalq maqollaridan o‘rinli foydalanilgan. Qadr-qimmat, burch va ma’suliyatni his 

etish halollik va rostgo‘ylik, yaxshilik kabi xislatlarga ega bo‘lish lozimligi pand-nasihat 

vositasida uqtirilgan. Masalan: «Bir kun tuz ichgan joyga qirq kun salom ber», «Birovga kesak 

otsang, u senga tosh otadi», «Birovga choh qazima, o‘zing tusharsan», «Aytgan erdan qolma, 

aytmagan erga borma», «Yo‘qolgan bisot topilar, yo‘qolgan baxt topilmas», «Yoshlikda eksang, 

qariganda o‘rasan», «Hosiling kam bo‘lsa, havodan ko‘rma», «Yomonning yaxshisi bo‘lguncha, 

yaxshining yomoni bo‘l», «Qadrlasang qadring oshar, qadrsizdan hamma qochar» kabilar. 

O‘git-nasihat ertaklarda ham ko‘p qo‘llanilgan. Chunki ertaklar hayot maktabi bo‘lib, ularda 

pand-nasihatning natijasi, echimi o‘zini namoyon etadi. «Uch ogʻa-ini botirlar» ertagi bunga misol 

bo‘la oladi. 

O‘zbek xalqining milliy qadriyatlarida namuna ko‘rsatish metodi ham ko‘p qo‘llaniladi. 

«Ravshanxon» dostonida ham ota, kampir, aka-ukalarda barcha ijobiy xislatlar mavjud bo‘lib, 

insonparvarlik namunasini ko‘rishimiz mumkin. 

Ammo dastlab biz xalq hikmatlari bo‘lgan maqol va iboralarda ota-ona va oilaning boshqa 

a’zolari namunasini ko‘rib o‘tamiz. 

Masalan, «Olti kun och qolsang ham, otang odatini qo‘yma». 

«Ota gʻayratli bo‘lsa, bola ibratli bo‘lar». 

Ushbu hikmatli so‘zlarda bolalarning qanday inson bo‘lib voyaga etishi va qay darajada 

turmush kechirishi – ota-onaning o‘zi qanday odam bo‘lishi, o‘zini qanday tutishi, qanday 

murabbiylik qilishiga bevosita bogʻliq ekanligi uqtiriladi. 

o‘zida mujassamlashtirgan son-sanoqsiz va rang-barang maqollarning tarbiyaviy ahamiyati 

beqiyosdir. «Ogʻani ko‘rib ini o‘sar, opani ko‘rib-singil», «Tegirmonni suv buzar, odamni odam 

buzar» kabi maqollar ibrat-namunaga misol bo‘la oladi. Chunki har bir oilada ukalar akalarga, qiz 

ona, opalariga qarab tarbiya oladi, voyaga etadi. Lekin yaxshi odamlar yaxshilarni ko‘paytirsa, 

yomonlar oz bo‘lsa-da yosh avlod tarbiyasiga salbiy ta’sir etadi. 

Demak, ota-ona va kattalarning ibratli fe’l-atvor va xatti-harakatlari shu oiladagi bolalarga 

ijobiy ta’sir qilgani kabi ularning nojo‘ya xatti-harakatlari bolalarga salbiy ta’sir ko‘rsatadi. 

Oiladagi yosh bolalar, o‘z tabiatlariga ko‘ra, ko‘pincha kattalarga taqlid qiladilar. SHuning uchun 

ham o‘z oilalaridagi kattalar misolida ijobiy va salbiy fe’l-atvorga ega bo‘lishlari mumkin. 

O‘zbek xalqining milliy qadriyatlarida ilgari surilgan metodlardan eng muhimlari 

ragʻbatlantirish va qoralash metodidir. 

Shunday rivoyat yuradi: Bir o‘gʻri qorongʻi kechadi lahm qazib podshoning xazinasiga 

kiradi. Oltin va qimmatbaho narsalardan ro‘molga tugib olib chiqib ketayotganda olmosday 

yaltirab turgan bir narsaga ko‘zi tushadi. Uni gavhari shamchiroq deb o‘ylaydi va qo‘liga olib 

yalab ko‘radi. Bu qotib qolgan tuz ekan. O‘gʻri olgan narsalarini joy-joyiga qo‘yib, yana kelgan 

yo‘lidan chiqib ketadi. 

Ertasi kun podsho xazinachisi podshoga taajjub bilan bu voqeani aytib beradi. 

U ham taajjub bilan: 

«Lahm kovlab xazinamga kirib, yana hech narsa olmay chiqib ketgan o‘gʻrilarni 

chaqiring. Sababini aytsalar, men ularni jazolamayman, dedi. 

Xazinaga kirgan o‘gʻri podshoh huzuriga kelib, xazinaga o‘zi kirganligini aytdi. 

Podshoh undan so‘raydi: 

Shuncha mehnat qilib, lahm qazib, xazinamga kirgansan-u, hech narsa olmay chiqib 

ketgansan, buning sababi nima? 

O‘gʻri aytdi: 

Podshohning tuzini ta’tib ko‘rdim. Tuz haqiga rioya qilib, hech narsa olmay, qaytib ketdim. 

Tuz haqiga rioya qilmaslik yaramas kishilar ishi, deb voqeani bayon qildi.  

Podshoh o‘gʻriga in’om-ehson qilib, uyiga qaytishga ruxsat berdi.  

Bu rivoyatda, haqiqatan ham xalqning «Bir kun tuz ichgan joyga qirq kun salom» degan 

hikmati ko‘rinib turibdi. Hatto o‘gʻri ham xalqning bu hikmatiga rioya etib, tuz yalagani uchun 

xazinadan hech narsa olmaydi va podshoh mukofotiga sazovor bo‘ladi. 

Xalqda yana shunday rivoyat yuradi: qadimgi zamonda hokimlardan biri ovga chiqadi va 

otboqari bilan boshqalardan uzoqlab ketib, unga: 

-Ey jilovdor, hammadan ko‘ra senga ishonganim uchun sirimni faqat senga bayon qilaman, 

ehtiyot bo‘l, hech kim sezmasin, dedi. Ukamning shu kunlarda qilgan harakatidan shubhaga tushib 

qoldim, meni o‘ldirmoqchi bo‘lsa kerak. SHuning uchun men ukamni yo‘q qilmoqchiman. Sen 

yonimdan uzoqqa ketmay meni asrab yur. 

Otboqar hokim sirini saqlashga va hokimning o‘zini asrashga va’da berib qasam ichdi. Lekin 

hokim ovdan qaytishi bilan otboqar qasamiga xiyonat qilib, hokimning ukasiga eshitganlarini 

bayon qiladi. 

Oradan ko‘p vaqt o‘tmay hokim vafot etib, uning o‘rniga ukasi hokim bo‘ldi. U darrov 

chaqimchi otboqarni dorga osishga buyruq berdi. CHaqimchi otboqar o‘zining qilgan xizmatini 

so‘zlab, ko‘p zoru tazarru qilsa ham yangi hokim qabul qilmay: 

Sirni fosh qilishdan, chaqimchilikdan yomonroq gunoh yo‘qdir. Akam senga ishonib sirini 

aytdi, sen xiyonat qilib, sirni fosh qilding, menga kelib chaqding. Akamga vafo qilmagan odam 

menga vafo qilarmidi? Ana endi chaqimchiligingni jazosini ko‘r, deb dorga ostirdi. 

Bu rivoyatda xalq chaqimchilikka berilgan jazo haqida haqiqiy hukm chiqargan. 

Bunday hikoyatlar xalq ijodida ko‘plab uchraydi va voqealar bayonida yaxshi xislatlari 

uchun mukofot olsa, ragʻbatlantirilsa yomon qilmishlari uchun jazolanganligi, har kim qilmishiga 

yarasha ajr olishi aytiladi. 

foydalanilgan. Bunda, asosan ko‘rgazmali, masalan, «Ona yurting omon bo‘lsa, rangi-ro‘ying 

somon bo‘lmas» maqolida inson o‘z vatanida tinch-totuv hayot kechirsa, u baxtli-saodatli bo‘ladi, 

degan fikr yotadi. Bunday maqollar xalq orasida juda ko‘p. «Bir ko‘rgan, yuz eshitgandan yaxshi», 

«YOngʻoq olsang chaqib ol, ipak olsang boqib», «Jasurni–jangda, donishmandni–gʻazablanganda, 

do‘stni-muhtojlikda sina», «Ishonish bilan kasal bo‘lsang, umid bilan tuzalasan» kabi maqollar 

insonni qat’iy ishonch bilan ish ko‘rishga undaydi. 

Oila–mahalla–maktabgacha ta’lim  muassasasi hamkorligi tizimi doirasida bolalarni milliy 

qadriyatlar vositasida ma'naviy-axloqiy tarbiyalashda quyidagi tamoyillarga asoslanildi: 

vorisiylik, sulolaning muayyan an'analarga egaligi, bolalarning yosh xususiyati, farzandlarning 

gender mansubligi va o‘ziga xos psixologik sifatlari, individual tarbiya va ijodiy yondashish, 

onaning pedagogik qobiliyati, ibrat, milliy-ma'naviy qadriyatlarga hurmat. 

Bolalarni milliy qadriyatlar vositasida ma'naviy-axloqiy tarbiyalash jarayonini ularga 

yaxshilik va yomonlik, ezgulik va yovuzlikni farqlash, jamiyatning axloqiy va madaniy 

qadriyatlari, shuningdek ma'naviy-axloqiy sifatlar 

– saxiylik, mehnatsevarlik, adolatparvarlik, tinchliksevarlik haqida ma'lumot olishlariga 

yordam beruvchi o‘zbek xalq ertaklari, topishmoq, maqol va matallar bilan to‘ldirib borilishiga 

katta e'tibor qaratish lozim. 

Bolalar yoshligidanoq xalq ogʻzaki ijodi janrlari bilan tanishtiriladi. Bular – ona allasi, 

o‘yinlar – bolalar bilan ermaklar (“Chapaklar”, “Qo‘l harakatlari”, “Hayvonlar harakatlariga 

taqlidlar”), maqollar, matallar, topishmoqlar, ertaklar. Xalq ogʻzaki ijodi bolajonlarning bilish 

faolligi, mustaqilligi, individualligi, hissiyotlari, atrof-olamga munosabati, nutq ko‘nikmalari 

rivojlanishi uchun katta imkoniyatlar yaratadi. Maktabgacha ta’lim  muassasasi va oilada bolalarni 

ma'naviy-axloqiy tarbiyalashda xalq ogʻzaki ijodining turli shakllaridan maqsadli va tizimli 

foydalanish ularning ruhiy va jismoniy jihatdan kamol topishiga zamin yaratadi. 

Maktabgacha ta’lim  muassasasi va mahallalardagi ta’lim -tarbiya jarayonida yuqorida qayd 

qilingan tashkiliy va pedagogik-psixologik shart-sharoitlarni amalga oshirish bolalarni alla 

vositasida ma'naviyaxloqiy tarbiyalashda, balogʻat yoshidagi qizlar va yosh onalarda allalardan 

tarbiya vositasi sifatida foydalanish ko‘nikmalarini shakllantirish va metodik tayyorgarlikni 

rivojlantirishga imkon beradi. 

Xulosa qilib aytganda, o‘zbek xalqining milliy qadriyatlarida yosh avlodni oilaviy hayotga 

tayyorlashda ta’lim -tarbiya metodlari, usullari keng qo‘llanilganki, o‘zining amaliyligi, avloddan-

avlodga o‘tib, tajribada sinalganligi va hayotiyligi bilan tarbiya tizimida katta ahamiyatga egadir. 

Biz bu borada yoshlarni oilaviy hayotga tayyorlashda qo‘llanilgan metod va usullar, farzand 

tarbiyasida ota-ona ibrati, oilada bolalarni aqliy, axloqiy, mehnat va hunar, estetik va jismoniy 

tarbiyasida xalq  hikmatlari, maqol va iboralar, hikoyatlar, rivoyatlar, ertaklar, dostonlarda xalq 

foydalangan metod va usullarni hozirgi davrda yoshlarni oilaviy hayotga tayyorlashda qo‘llash 

muhim  hisoblanadi.  

